
1. Անհրաժեշտությունը.
ՀՀ կառավարության «Հայաստանի Հանրապետության 2026 թվականի պետական բյուջեի մասին» օրենքում փոփոխություն և լրացում, Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ լրացում կատարելու մասին» որոշման նախագծի ընդուման անհրաժեշտությունը պայմանավորված  է այն հանգամանքով, որ 2025թ. հունիսի 9-ին ՀՀ տարածքային կառավարման և ենթակառուցվածքների նախարարության և ՄԱԿ-ի զարգացման ծրագրի միջև ստորագրված նամակից բխող ՄԱԶԾ և Կանաչ կլիմայի հիմնադրամի ֆինանսավորմամբ «Շենքերի էներգաարդյունավետ արդիականացմանն ուղղված ներդրումների ռիսկերի նվազեցում» ծրագրի շրջանակներում ՀՀ կառավարության 2022թ. ապրիլի 15-ի 520 - Լ որոշմամբ հաստատված «Բնակարանների և անհատական բնակելի տների էներգաարդյունավետ վերանորոգման աշխատանքների պետական աջակցության ծրագրի» (այսուհետ` Ծրագիր) շրջանակներում շահառուներին (անհատական բնակելի տների մասով) տրամադրվելիք օժանդակություն՝ ներգրավված վարկերի էներգաարդյունավետ բաղադրիչի վրա ծախսված գումարի 9 տոկոսի չափով վարկի մայր գումարից նվազեցնելու նպատակով:

2. Ընթացիկ իրավիճակը և իրավական ակտի ընդունման անհրաժեշտությունը
2025թ. հունիսի 9-ին ՀՀ տարածքային կառավարման և ենթակառուցվածքների նախարարության և ՄԱԿ-ի զարգացման ծրագրի միջև ստորագրված նամակով նախատեսվել է, որ ՄԱԶԾ և Կանաչ կլիմայի հիմնադրամի ֆինանսավորմամբ «Շենքերի էներգաարդյունավետ արդիականացմանն ուղղված ներդրումների ռիսկերի նվազեցում» ծրագրի շրջանակներում ՀՀ կառավարության 2022թ. ապրիլի 15-ի 520 - Լ որոշմամբ հաստատված «Բնակարանների և անհատական բնակելի տների էներգաարդյունավետ վերանորոգման աշխատանքների պետական աջակցության ծրագրի» (այսուհետ` Ծրագիր) շրջանակներում շահառուներին (անհատական բնակելի տների մասով) տրամադրվելու է օժանդակություն՝ ներգրավված վարկերի էներգաարդյունավետ բաղադրիչի վրա ծախսված գումարի 9 տոկոսի չափով վարկի մայր գումարից նվազեցնելու նպատակով:
Ուստի առաջարկում ենք վերաբաշխման միջոցով սուբսիդիայի գումարը ավելացնել 80,000.0 հազար ՀՀ դրամով:

3. Իրավական ակտի կիրառման դեպքում ակնկալվող արդյունքը.
	Իրավական ակտի ընդունմամբ կապահովվի ՀՀ տարածքային կառավարման և ենթակառուցվածքների նախարարության և ՄԱԿ-ի զարգացման ծրագրի միջև ստորագրված նամակով «Բնակարանների և անհատական բնակելի տների էներգաարդյունավետ վերանորոգման աշխատանքների պետական աջակցության ծրագրով» Ծրագրի շահառուներին օժանդակության տրամադրման հարցը: 
Արդյունքում կնվազի շուրջ 200 շահառուի Ծրագրի շրջանակներում ներգրավված վարկերի մայր գումարը՝ էներգաարդյունավետ բաղադրիչի վրա ծախսված գումարի 9 տոկոսի չափով:

4. Նախագծի մշակման գործընթացում ներգրավված ինստիտուտները և անձինք.
	
Նախագծի մշակումն իրականացրել է ՀՀ տարածքային կառավարման և ենթակառուցվածքների նախարարությունը:

5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
Լրացուցիչ ֆինանսական միջոցների անհրաժեշտություն և պետական բյուջեի եկամուտներում և ծախսերում սպասվելիք փոփոխություններ չի լինելու:
6. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:
7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ. 

	Նախագծի մշակումը բխում է 2021-2026թթ. Կառավարության գործունեության միջոցառումների 36-րդ կետից, այն է՝ բնակարանների և անհատական բնակելի տների էներգաարդյունավետ վերանորոգման աշխատանքների պետական աջակցության ծրագրի իրականացում։	
